CYMORTH CYNTAF IECHYD MEDDWL (Cymru)

ASESIAD HYFFORDDWR
Mae’r canlynol yn nodi’r ffyrdd y bydd y rhai sy’n cymryd rhan mewn hyfforddiant Hyfforddwyr MHFA (Cymru) yn cael eu hasesu a’u cymeradwyo i ddarparu cwrs 12 awr MHFA (Cymru). Darllenwch y canlynol yn ofalus os gwelwch yn dda.

EGWYDDORION
Mae’r system asesu cymhwyster Hyfforddwyr MHFA (Cymru) yn adlewyrchu’r egwyddorion canlynol
· Ansawdd
· Tegwch
· Tryloywder
· Partneriaeth
· Ymddiriedaeth
· Atebolrwydd
· Ymarfer heb fod yn wahaniaethol
PRIF FEYSYDD CYMHWYSTER
Caiff Hyfforddwyr MHFA (Cymru) eu hasesu ar y pum prif faes canlynol:

1. Gwybodaeth
Mae hyn yn cynnwys yr wybodaeth sydd ei angen i ddarparu cyrsiau MHFA (Cymru):

· Gwybodaeth drylwyr a dealltwriaeth o gynnwys Llawlyfr MHFA (Cymru) a’r cwrs 12 awr
· Bod yn wybodus ynglŷn â’r gwasanaethau iechyd meddwl sydd ar gael yng Nghymru, systemau’r gwasanaeth cenedlaethol a’r hyn sydd ar gael yn eu cymdogaeth, yn cynnwys adnoddau’r sectorau statudol a gwirfoddol
· Gwybodaeth drwyadl o Offer Hyfforddwr MHFA (Cymru).  Bod yn gyfarwydd â’r Offer.
· Parodrwydd i ehangu gwybodaeth trwy ddarllen testunau/cyrsiau/llyfrau/chwilio gwefannau perthnasol
2. Sgiliau Hwyluso
Mae’r rhain yn cynnwys y gallu i reoli a chefnogi grwpiau o ddysgwyr gyda mewnwelediad a sgil, ac yn cynnwys:

· Defnyddio’r amrywiaeth briodol o sgiliau a gweithgareddau
· Cydbwyso’r tasgau sydd angen eu cyflawni gyda phrosesau’r grŵp
· Annog holl aelodau’r grŵp i gymryd rhan mewn dysgu
· Rheoli rhediad y cwrs, a sicrhau bod y cynnwys yn addas
· Addasu gweithgareddau mewn ymateb i anghenion y grŵp
· Rhoi arweiniad a chyfarwyddiadau eglur
· Monitro datblygiad unigolion o fewn y grŵp a’u cefnogi pan fo angen
3. Sgiliau Cyflwyno
Mae’r rhain yn cynnwys y gallu i gyflwyno gwybodaeth i grŵp mewn dull eglur a derbyniol ac yn cynnwys:

· Sefydlu hinsawdd addas ar gyfer dysgu
· Egluro amcanion a chanlyniadau yn eglur
· Defnyddio ton, arddull a rhediad addas
· Ymateb i anghenion ac arddulliau dysgu unigol
· Defnyddio cyfarpar gweledol addas
· Annog cwestiynau ac ymateb iddynt
· Cyfleu gwybodaeth yn eglur a chywir
· Crynhoi pan fo angen
4. Ymrwymo i, a rheoli hunan ddysgu
Mae’r maes hwn yn cynnwys agweddau a sgiliau sy’n hanfodol ar gyfer gwella eich hunan ac yn cynnwys:

· Y gallu i ganfod meysydd ar gyfer datblygu
· Bod yn agored i dderbyn adborth a gweithredu yn ei sgil 
· Y gallu i fyfyrio ar agweddau o’ch ymarfer eich hun
· Ymrwymiad i wella dealltwriaeth bersonol o faterion iechyd meddwl
5. Sgiliau Trefnu
Mae’r rhain yn cynnwys y gallu i reoli logisteg trefnu a chynnal digwyddiadau hyfforddi, ac yn cynnwys:

· Marchnata cwrs
· Trafod gyda sefydliadau sy’n noddi sydd eisiau hyfforddiant MHFA (Cymru)

· Cyfathrebu gyda chyfranogwyr cyn mynychu
· Trefnu lleoliad addas
· Sicrhau bod yr holl gyfarpar a defnyddiau ar gael
· Cadw cofnod cywir o bresenoldeb
· Sicrhau bod ffurflenni gwerthuso’n cael eu cwblhau a’u dychwelyd
· Rheoli materion ariannol perthnasol i’r hyfforddiant
Disgwyliadau ychwanegol
Yn ogystal â’r meysydd penodol hyn mae disgwyl i bob Hyfforddwr MHFA (Cymru) gefnogi a chymryd rhan weithredol yn eu rhwydweithiau hyfforddwyr lleol a chenedlaethol, i ddangos parodrwydd i rannu eu profiad ac arbenigedd gyda Hyfforddwyr eraill MHFA (Cymru) a datblygu perthynas broffesiynol gyda’u Hyfforddwr Cenedlaethol MHFA (Cymru) enwebedig.
TYSTIOLAETH O GYMHWYSEDD
Er mwyn cael eich derbyn am hyfforddiant fel Hyfforddwyr MHFA (Cymru), bydd yn rhaid i gyfranogwyr gwrdd â rhai o’r meini prawf uchod trwy gyfrwng y broses ymgeisio.  Diben asesiad pellach yw cadarnhau bod y cymhwysedd angenrheidiol gennych er mwyn cael eich cymeradwyo yn Hyfforddwr.
Mae disgwyl i bob ymgeisydd fynychu’r saith diwrnod cyfan o’r hyfforddiant ar gyfer Hyfforddwyr MHFA (Cymru) ac i gymryd rhan yn briodol yn y gwahanol agweddau.  Mae’r saith diwrnod yn cynnwys dau ddiwrnod ar gyfer Cwrs 12 awr MHFA (Cymru), tri Diwrnod Datblygu a dau Ddiwrnod Asesu
Byddwch yn cael eich asesu mewn tri dull gwahanol: hunanasesiad, arsylwi uniongyrchol gan aelodau o’r Tîm Hyfforddi Cenedlaethol a chymheiriaid, a gwerthusiad gan gyfranogwyr ar y Cwrs 12 awr MHFA (Cymru).

Mae’r canlynol yn nodi’r broses asesu a beth a ddisgwylir gennych chi fel cyfranogwr ar yr hyfforddiant i Hyfforddwyr.
1. Cwrs 12 awr MHFA (Cymru) (2 ddiwrnod)

Mae disgwyl i chi fynychu a chymryd rhan yn y cwrs 12 awr MHFA Cymru.  Mae hwn yn gyfle i chi gyfarwyddo gyda chynnwys a fformat yr hyn y byddwch yn ei ddarparu fel Hyfforddwr MHFA.  Byddwch yn gweithio gyda dau o Dîm Hyfforddi Cenedlaethol MHFA (Cymru), a bydd un ohonynt yn fentor i chi ac yn eich asesu.

Ni fyddwch yn cael eich asesu yn ystod darparu’r cwrs 12 awr MHFA (Cymru) hwn.
Ar ôl mynychu’r cwrs bydd angen i chi gwblhau copi o’r pro fforma Canfod Eich Anghenion Datblygu.  Bydd angen i chi ddod a hwn gyda chi ar y Diwrnodiau Datblygu a’i gynnwys yn eich Ffeil Dysgu*, y byddwch yn ei dderbyn ar y Diwrnodiau Datblygu.

*Ffeil Dysgu
Bydd disgwyl i bob Hyfforddwr MHFA (Cymru) gadw Ffeil Asesiad fydd yn cofnodi’r hyn yr ydych wedi ei ddysgu yn ystod rhaglen datblygu Hyfforddwyr MHFA (Cymru) a’ch darpariaeth ddilynol o’r cwrs Cymorth Cyntaf Iechyd Meddwl (Cymru.  Bydd y Ffeil Asesiad yn cynnwys tystiolaeth fydd yn cyfri tuag at gymhwyso person yn Hyfforddwr MHFA (Cymru).  Bydd disgwyl i chi ychwanegu pethau at y ffeil a’i gyflwyno i aelod o Dîm Hyfforddiant Cenedlaethol MHFA (Cymru) bythefnos ar ôl y Diwrnodiau Asesu.
2. Diwrnodiau Datblygu (3 diwrnod)

Mae’r Diwrnodiau Datblygu wedi eu cynllunio i gwrdd â nifer o amcanion, sef:
· I chi ymgyfarwyddo ymhellach gyda chynnwys a fformat cwrs 12 awr MHFA (Cymru), trwy drafodaeth ac ymarfer
· I gael amser i drafod ac ail werthuso eich Anghenion Datblygu mewn perthynas gyda dod yn Hyfforddwr MHFA (Cymru)

· I roi cyfle i chi ymarfer rhedeg rhai o’r gweithgareddau a hwyluso trafodaeth
· I gael eich asesu a derbyn adborth wrth hwyluso trafodaeth ar y cynnwys
· I gwrdd yn unigol gydag aelod o Dîm Hyfforddi Cenedlaethol MHFA (Cymru)

· I fynychu a chymryd rhan mewn sesiynau cyflawn gyda siaradwyr gwadd ar gynnwys penodol
· I ddod i adnabod a rhwydweithio gyda phobl eraill fydd yn Hyfforddwyr MHFA (Cymru)

· I fod yn bendant ynglŷn â’r hyn a ddisgwylir gan Hyfforddwyr MHFA (Cymru)
Rywbryd yn ystod y tri Diwrnod Datblygu disgwylir i bob Hyfforddwr MHFA (Cymru) hwyluso sesiwn a fydd yn delio gydag agwedd cytunedig o’r rhaglen.  Bydd aelodau o Dîm Hyfforddi Cenedlaethol MHFA (Cymru) yn gweithredu fel arsylwyr yn ystod y sesiwn hwn ac yn casglu tystiolaeth o sgiliau a gwybodaeth Hyfforddwr MHFA (Cymru) fel y disgrifir uchod.

Yn ystod y Diwrnodiau Datblygu bydd cyfle i gael cyfarfod unigol gyda Hyfforddwr Cenedlaethol MHFA (Cymru) i dderbyn adborth ac i drafod anghenion datblygu sydd wedi eu cofnodi a rhai sy’n codi.  Bydd y Ffeil Dysgu hwn yn ddogfen hanfodol ar gyfer y cyfarfod hwn.
Ar ddiwedd y Diwrnodiau Datblygu disgwylir i chi nodi beth ydych wedi ei ennill ohonynt ac ail werthuso eich cryfderau, gwybodaeth a gallu yn darparu cyrsiau MHFA (Cymru). Bydd angen i chi gyflwyno hwn yn eich Ffeil Asesiad.

3. Diwrnodiau Asesu (2 ddiwrnod)

Dyrannir rhan o gwrs 12 awr MHFA (Cymru) i bob cyfranogwr ei baratoi a’i gyflwyno i gymheiriaid a dau aelod o Dîm Hyfforddi Cenedlaethol MHFA (Cymru).  Caiff y cyflwyniad hwn ei hunan asesu, asesu gan gymheiriaid a’i asesu gan yr Hyfforddwyr Cenedlaethol. Bydd yr asesiadau hyn yn mynd i’r Ffeil Dysgu  ac yn llunio rhan o’r asesiad cyffredinol.

4. Darparu’r ddau gwrs 12 awr MHFA (Cymru) cyntaf gan hyfforddwyr newydd.
Rhaid i gopïau o ffurflenni gwerthuso wedi eu llenwi gan gyfranogwyr ar y ddau gwrs 12 awr MHFA (Cymru) cyntaf gael eu cyflwyno i’ch Hyfforddwr Cenedlaethol MHFA (Cymru) enwebedig a fydd yn eu harchwilio am dystiolaeth o’r cymwyseddau hynny nad ydynt wedi eu cynnwys yn yr arsylwi uniongyrchol neu wrth fyfyrio ar eich cyflwyniad.
Disgwylir i chi gwblhau a dychwelyd eich ffurflenni hunan asesu i’ch Hyfforddwr Cenedlaethol MHFA (Cymru) enwebedig ar gyfer y ddwy sesiwn.  Os ydych yn cyd-gyflwyno rhai o’r cyrsiau hyn eich cyfrifoldeb chi yw llungopïo’r ffurflenni gwerthuso a’u hanfon at y ddau aelod o Dîm Hyfforddi MHFA (Cymru).
5. Tystiolaeth arall sy’n dderbyniol gan hyfforddwyr newydd
Am ei bod hi’n bwysig bod y system asesu yn hyblyg ac arloesol, anogir Hyfforddwyr MHFA (Cymru) i ystyried casglu mathau eraill o dystiolaeth.  Er enghraifft, gall Hyfforddwr MHFA (Cymru) unigol ddatblygu siart llif sy’n nodi’r holl weithredu sydd ei angen o safbwynt ymateb i gais i gyflwyno cwrs.   Gallai llythyrau o ddiolch gan gyfranogwyr ar y ddau gwrs 12 awr MHFA (Cymru) hefyd fod yn dystiolaeth ddefnyddiol.

6. Cymeradwyaeth i weithredu fel Hyfforddwr MHFA (Cymru)

Oherwydd yr amrywiaeth eang o gymwyseddau angenrheidiol ni fydd yn bosib cymeradwyo cyfranogwyr pan fyddant yn cwblhau’r rhaglen hyfforddi, h.y. ar ddiwedd y Diwrnodiau Asesu. Fodd bynnag, ar ddiwedd y saith diwrnod o hyfforddiant ffurfiol dylai pob cyfranogwr gael syniad o’u datblygiad eu hunain.  Unwaith i Hyfforddwr MHFA (Cymru) gyrraedd y lefel o gymhwysedd sydd ei angen, bydd Mind Cymru’n cyflwyno Tystysgrif o Gymeradwyaeth iddynt i weithredu fel Hyfforddwr MHFA (Cymru).  Bydd Mind Cymru’n sefydlu bas data o Hyfforddwyr MHFA (Cymru) Cymeradwy a dim ond pobl ar y rhestr hon fydd yn gymwys i ddarparu cyrsiau a thystysgrifau MHFA (Cymru) i gyfranogwyr.
Tystiolaeth Ychwanegol
Os nad oes digon o dystiolaeth o gymhwysedd Hyfforddwr MHFA (Cymru) yn dilyn arsylwi neu adborth gan gyfranogwyr yna bydd angen i Hyfforddwr Cenedlaethol MHFA (Cymru) arsylwi’r Hyfforddwr MHFA (Cymru) yn cyflwyno digwyddiad hyfforddi yn foddhaol.

Er mwyn tegwch fe all yr Hyfforddwr MHFA (Cymru) ofyn i Hyfforddwr Cenedlaethol MHFA (Cymru) i arsylwi.
Efallai bydd gofyn i bobl gwrdd ag amodau pellach os nad ydynt yn cwrdd â’r lefel cymhwysedd.  Gall hyn gynnwys gwaith ychwanegol gyda chyrff eraill, fel sesiynau rheolaidd gyda chorff iechyd meddwl gwirfoddol neu leoliad gyda Gwasanaethau Iechyd Meddwl GIG.  Mewn rhai achosion gellir gofyn i bobl ymgymryd â chwrs cydnabyddedig ‘Hyfforddi’r Hyfforddwyr’.
Cymeradwyaeth i barhau i ddarparu cyrsiau MHFA (Cymru)

Bydd cymeradwyaeth i fod yn Hyfforddwr MHFA (Cymru) yn parhau cyn belled a bod Hyfforddwyr MHFA (Cymru) yn:

· Darparu o leiaf 3 Chwrs MHFA (Cymru) mewn cyfnod o 12 mis
· Mynychu a chyfrannu at Rwydweithiau Hyfforddwyr MHFA (Cymru), yn lleol a chenedlaethol
· Dangos Datblygiad Proffesiynol Parhaus mewn perthynas â MHFA (Cymru)
Os caiff unrhyw Hyfforddwr MHFA (Cymru) eu cymeradwyaeth i ddarparu’r cwrs MHFA (Cymru) wedi ei dynnu’n ôl, caiff eu henw ei ddiddymu o’r rhestr o Hyfforddwyr MHFA (Cymru) Cymeradwy a bydd eu hoffer yn eiddo i bwy bynnag dalodd iddynt fynychu’r hyfforddiant.

Meini Prawf ar gyfer Tynnu Cymeradwyaeth yn Ôl
Caiff cymeradwyaeth ei dynnu’n ôl:

· Os yw’r Hyfforddwr MHFA (Cymru) yn ymddwyn mewn unrhyw ffordd sy’n niweidiol i eraill
· Os nad yw’r Hyfforddwr MHFA (Cymru) yn cwrdd â’r safonau a nodir uchod
· Os yw adborth gan system monitro a gwerthuso Mind Cymru’n dynodi nad yw’r Hyfforddwr MHFA (Cymru) yn cwrdd â’r safonau ansawdd
Yn anaml iawn, gall amgylchiadau godi pan ofynnir i gyfranogwr adael hyfforddiant ar gyfer Hyfforddwyr MHFA (Cymru).  Os yw hyn yn digwydd yn ystod naill ai’r diwrnodiau Datblygu neu Asesu, gofynnir iddynt ddychwelyd eu hoffer MHFA (Cymru) i Mind Cymru ac i gael ad-daliad am y ffi am fynychu’r hyfforddiant.

